
Боныхъёд
Gismeteo-йы бёрёггёнёнтём гёсгё, 27  мартъийы, республикёйы боны-

хъёд уыдзён асёст, ранёй-рётты уардзён. Уёлдёфы температурё 10-12 
градусы хъарм. 

Боны дёргъ — 12,30 Хурыскаст — 05,51
Хурныгуылд — 18,21

Валютёйы аргъ Доллар — 92,19
Евро — 100,19 12 +

ПАРЛАМЕНТЁЙ 
Дыууё уёгъд бынаты

ФЫССЫНЦ НЁМ
Мыггаджы фарн

ЮБИЛЕЙ
Раздёрау уёнгрог, цардбёллон

                                    www.rastdzinad.ru
                                vk.com/club217633221  
                                t.me/gazetarastdzinad1923

Дзырды фарн
Ёгъдауён 

ёгъдау ис,  тыхы 
ныхмё – тых.

МАМСЫРАТЫ Дёбе

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò
Ðåñïóáëèêàíñêàÿ íàðîäíàÿ ãàçåòà Ñåâåðíîé Îñåòèè

Àðãú 10 ñîìû

 Къёрцхъус ут, ардауён митыл 
ма разы кёнут!

Уёрёсейы алы регионты цёрёг скъоладзау-
тё террористон акт скёныны тыххёй ёбёрёг 
адёмёй исынц фёдзёхстытё. Уый тыххёй йё 
телеграм-каналы хъусын кёны РЦИ-Аланийы 
ахуырад ёмё наукёйы министр АЛЫБЕГТЫ 
Эллё.

«Ахём фёдзёхст чи рай-
сы, уыцы ёрыгёттё сё 
равёрынц хызты, террорис-
тон акт скёныны тыххёй 

сын зёрдё ёвёрынц стыр 
ёхцатёй. Сывёллон куы 
нё сразы вёййы, уёд та 
йё тёрсын кёнынц. Ахём 

хъусынгёнинёгтё цёуынц 
Украинёйы регистрацигонд 
аккаунттёй.
Нырмё уал иу цёгатирыс-

тойнаг сывёллон райста 
ахём куырдиат, домынц дзы 
барады ныхмё архайд. Сы-
вёллон не сразы, йё хъу-
сынгёнинаг равдыста йё 
мадмё, уый уайтагъддёр    
мидхъуыддёгты оргёнтём 
фёсидт.
Республикёйы зынаргъ 

цёрджытё! Къёрцхъус ут, 

ардауён митыл ма разы кё-
нут. Ныййарджытё, уё кёс-
тёртимё ныхас кёнут, ацы 
цауты тыххёй дзурут, кёи-
мё сты ёмбал, уыдёттём 
уё цёст фёдарут, уавёр-
мё кёсут. Ныртёккё хъуа-
мё ёмхуызонёй дёр уём 
лёмбынёг», – фёдзёхсы 
ахуырад ёмё наукёйы ми-
нистр.

САУТЁТЫ Тамилё

 Ахсджиаг фарста  

Ныхас – сёрмагонд 
службёты архайдыл 

Уёрёсейы Президент Владимир ПУТИН скод-
та, «Крокус Сити Холл»-ы цы террористон фыд-
бёллёх ёрцыд, уый фёстё сёрмагонд службё-
тё цавёр мадзёлттёй пайда кёнынц, уыимё баст 
ёмбырд. Йё ныхасмё гёсгё, фыдбёллёх скодтой 
карз исламисттё, фёлё, чи сын ёй бафёдзёхста, 
уый сбёрёг кёнын сёйрагдёр у.

«Пысылмон дуне йёхё-
дёг кёй идеологиимё 
тох кёны, уыцы карз ис-
ламисттё  скодтой тер-
рористон акт, фёлё нё 
фёнды фёдзёхсёджы 
базонын. Ныртёккё Аме-
рикёйы Иугонд Штаттё 
ёппёт фадёттёй дёр 
ёууёндын кёнынц, укра-
инаг фёд дзы кёй нёй, 
фыдбёллёхы фёстё 
«ИГИЛ» кёй лёууы, ууыл», 
– фёбёрёг кодта бёс-
тёйы Президент.
Владимир Путин куыд 

радзырдта, афтёмёй 
хъуамё бирё фарсты-
тён райсой дзуаппытё, 
комкоммё – Уёрёсейыл 
цёф исламистты ‘рдыгёй 
ёрцыд? Афтёмёй Мёс-
куы у рёстагёй Хёстёг 
Скёсёны быцёу банывыл 
кёныны фарс. 

«Мёскуыйы 22 мар-
тъийы ёвирхъау фыдбёл-
лёх ёрцыд, уый фётёр-
сыны фёрёз у. Уайтагъд 
фёзыны фарста: кёмён у 
уый пайда? Немё киеваг  
неонацистон фёткы фёр-
цы 2014 азёй фёстё-
мё чи хёцы, фыдракёнд 
у, уыцы фёлварёнты 
‘хсён иу цёг. Хъавыды-
сты ёхсёнады тас бауа-
дзын», – загъта Владимир 
Путин. Президент куыд 
фёбёрёг кодта, афтё-
мёй фарстатё ёгёр 
бирё сты. Хъуамё сбё-

рёг уа, «Крокус»-мё ба-
бырсыны фёстё фыд-
гёнджытё Украинёмё 
цёмён лыгъдысты, уым 
сём чи ёнхъёлмё каст.
Нё паддзахады разамо-

нёг тёфёрфёс ракодта 
фёмардуёвёг  адёмы 
хиуёттён, цёфтё, хъыг-
дард чи баййёфта, уы-
дон та тагъд рёстёджы 

куыд адзёбёх уой, уый 
сын загъта. Чидёрид-
дёр хъыгдардбаййафёг 
адёмён ёххуыс кёны, 
уыдоныл дёр бузныджы 
ныхёстё сёмбёлдысты. 
Владимир Путины ны-
хасмё гёсгё, уёрёсе-
йёгтё равдыстой ёцёг 

ёнгомдзинад ёмё кё-
рёдзийён ёххуыс.

«Ацы террористон акт чи 
сарёзта, уыдон хъавыдыс-
ты тёссагдзинад рапа-
рахат кёнын, ёхсёнады 
‘хсён быцёутё расайын. 
Фёлё сёмбёлдысты 
иудзинад ёмё фыдбы-
лызы ныхмё ёрлёууыны 
фёндтимё. Ёмхуызон у 

нё рыст, сагъёс, закъо-
ны фёрцы фыдгёнджыты 
бафхёрыны фёнд, фёлё 
хъуамё бёллёх раирта-
сыны куыстытё  цёуой 
ёцёгдзинад ёмё закъо-
ны бындурыл», – загъта 
бёстёйы Президент.

Слестгёнёг комитет 
куыд хъусын кёны, афтё-
мёй «Крокус Сити Холл»-
мё фыдгёнджытё ёрба-
лёбурдтой 22 мартъийы, 
фёмард дзы 139 адёй-
маджы, уыдонёй 3 – сы-
вёллёттё.

«РИА-Новости»

РЦИ-Аланийы Парламенты 
ёмбырды тыххёй

Республикё Цёгат Ирыстон-Аланийы ёвдём 
равзёрст Парламенты дыууын  ёртыккёгём   
ёмбырд уыдзён 2024 азы 28 мартьийы 10 са-
хатыл Хицауады хёдзары ёмбырдтё аразён 
залы (Сёрибары фёз 1).
Депутаттё ёмё хуынд адёмы регистраци 
кёндзысты 2024 азы 28 мартьийы 9 сахатёй 
фёстёмё Хицауады хёдзары бацёуёны.
Телефонтё: 53-13-06, 53-33-16

 Зёрдылдарён  

Милдзыхты Эдуарды номыл партё

Елхоты фыццёгём скъолайы кадджын уавёры 
байгом кодтой рауагъдон МИЛДЗЫХТЫ Эдуарды 
номыл партё. Милдзыхы-фырт фёмард сёрмагонд 
ёфсёддон операцийы.
Ацы хъуыддаг бантыст 

скъолайы кусджыты фёрцы. 
Скъоламё ёрбацыдысты 
фёмардуёвёг адёйма-
джы хиуёттё, раздёры 
ёмкъласонтё, Кировы 
районы ахуырады управле-
нийы кусджытё, хъёуы раз-
амынд. Скъолайы директор 
Хъуысаты Ларисё куыд 
загъта, афтёмёй Милдзых-
ты Эдуарды хиуёттё йын 

йё уёлёдарёс ёмё хёр-
зиуджытё балёвар кодтой 
скъолайён.

«Йё къамы размё йын 
ссыгътам сойын цырёгъ-
тё, тынг зын уыд ивгъуыд 
заман йё кой кёнын. Сты-
рёй-чысылёй ёмхуызонёй 
куыдтой, сё цёстысыг нё 
урёдтой. Йё ном зёрдыл 
дарын махён ахсджиаг у, 
хъуамё сывёллёттё зоной, 

ахём хъёбатыртё кёй ис, 
уый. Йё фырт мах скъолайы 
ахуыр кёны, йё чызг скъола 
каст фёцис», – радзырдта 
скъолайы директор.
Милдзыхты Эдуард, 

кёстёр сержант, сёр-
магонд къорды хёстон, 

«Лёгдзинад»-ы ордены (йё 
амёлёты фёстё), майдан-
тё «Хёстон сгуыхтдзинёд-
ты тыххёй», «Хёстон ёв-
зыгъддзинады тыххёй»-ы 
хицау  хъёбатырёй фё-
мард, Мариуполь 2022 азы 
15 мартъийы сёрибар кён-

гёйё. Цыдис ыл 45 азы. 
Райгуырд ёмё схъомыл 
Елхоты, скъолайы фёстё 
ахуыр кёнынмё бацыд Ел-
хоты бирёфадатджын кол-
леджмё. Уый фёстё каст 
фёцис Дзёуджыхъёуы 
хёххон-металлургон тех-

никум. Ёфсады службёйы 
фёстё куыста Мидхъуыд-
дёгты министрады. Сёрма-
гонд къорды бригады рён-
хъыты ёрлёууыд 2013 азы. 

БУТАТЫ Азёмёт

 Хицауадёй  

Боны фёткы –
кадртё, сыгъдёгдзинад, ахуырад 

Республикёйы Хицауады Сёрдар ДЗАНАЙТЫ Барис 
цы радон ёмбырд амыдта, уый райдыдта кадрты фарс-
тайё. 
Цёгат Ирыстоны Транс-

порт ёмё фёндёгты ин-
фраструктурёйы комитеты 
сёрдары хёдивёгёй сны-
сан кодтой Хъараты За-
уырбеджы. 
РЦИ-Аланийы ёнё-

низдзинад хъахъхъёнына-
ды министры хёдивёгёй 
йё куыст ног ёмгъуыдмё 
кёндзёнис Томайты Та-
марё.
Кусёг ёмбырды рёгъ-

мё рахастой, нё республи-
кёйы социалон-экономикон 
райрёзтыл чи фёзындзён, 
ахём ахсджиаг фарстатё. 
Паддзахадон программё 

«Ахуырады райрёзт» ёмё 
регионалон проекттём гёс-
гё ахуырады къабазы куыст-
уётты рацарёзтён дихгонд 
цёуы ёхца субсидиты хуы-
зы. Зёгъём, фёстаг дыууё 
азмё бындуронёй цалцёг-

гонд ёрцыд 66 скъолайы. 
Нырыккон уавёрты ахуыр 
кёнынц 30 мин скъола-
дзауёй фылдёр. Закъонмё 
цы ивддзинёдтё бахастой, 
уыдон фадат дёттынц фи-
дёны ноджы парахатдёрёй 
кусынён.
РЦИ-Аланийы экологи 

ёмё ёрдзон фёрёзты 
министр Бёззаты Вадим 
фехъусын кодта, хёстёг-
дёр рёстёг – апрелы ёмё 
майы, нё республикёйы 
алы ран дёр кёй цёудзён 
санитарон сыгъдёгдзинад, 
ёмё цъёхвёлысты мёйон. 
Дзанайты Барис бафип-

пайдта, стыр ёргом разда-
хын кёй хъёуы ацы фарста-
мё.

«Хъуамё ёппёт цёрён-
бынёттё дёр ёнёкъуы-
лымпыйё  ёфснайд ёр-
цёуой, сё аивдзинадёй 

рухс кёной цёрджыты зёр-
дётё, нё республикёйы 
уазджытё дёр сёхи хорз 
ёнкъарой.» 
РЦИ-Аланийы Хицауады 

Уынаффёйё Цёгат Ирыс-
тоны бонтё ацёудзысты 
Мёскуыйы, национ-ир-
тасён центр «Курчатовы 
институт»-ы. Кадджын ма-
дзал баст у, Ирыстон Уё-
рёсеимё баиу уёвыны 250 
азимё, Дзёуджыхъёуы фи-
дарён бындурёвёрды 240 
азы ёмё республикёйы 
автономи расидыны 100 азы 
кадджын бонтимё. Уый тых-
хёй фехъусын кодта РЦИ-
Аланийы ахуырад ёмё на-
укёйы министр Алыбегты 
Эллё. Йё ныхасмё гёсгё, 
Республикёйы бонты фёл-
гёты зындгонд институты 
ацёудзён алыхуызон ахуы-
радон, спортивон ёмё 
культурон мадзёлттё. Ёв-
дыст дзы цёудзысты нё ре-
спубликёйы алы къабёзты 
ёнтыстдзинёдтё. 
Ёмбырдёй хатдзёгтё 

кёнгёйё, Хицауады Сёр-
дар бафтыдта, дарддёр 
дёр кёй цалцёг кёндзыс-
ты скъолатё. 

– Уёлёмхасён цы 300 
милуан сомы радих кодтой, 
уыдон фадат ратдзысты 
дыууё азмё 34 скъолайы 
сцалцёг кёнынён, ахуыр 
дзы кёндзён 20 мин сы-
вёллоны бёрц. 
Нё республикёйы Сёргъ-

лёууёджы уынаффёйё, ту-
ризмы райрёзтыл кусгёйё, 
парахатдёр кёндзён уёл-
дёфон транспорты куыст 
Хъазан, Пермь, Челябинск, 
Уфа, Екатеринбург, Ново-
сибирск, ныр та ма сыл 
бафтдзысты Самарё, Но-
вый Уренгой ёмё Нижний 
Новгород, – фехъусын кодта 
Дзанайы-фырт. 
Ёдёппётёй Хицауа-

ды уёнгтё ёркастысты 30 
фарстамё. 

ГУГКАТЫ Жаннё

 Хёрзаудён  

Ирыстойнёгты ёххуыс – 
фыдбёллёхы бахауджытён

Мёскуыйы облёсты цы стыр фыдбёллёх ёрцыд, уый 
Уёрёсейы адёмтё сё зёрдётём тынг хёстёг айстой, 
ацы бонты кёмён цёмёй йё бон у, уымёй ёххуыс 
кёны, теракты чи бахауд, уыдонён. Цёгат Ирыстон-
Аланийы цёрджытё дёр уыцы ахсджиаг хъуыд-
даджы фёсте нё баззадысты, уымён ёмё иу ёмё 
дыууё хатты сёхиуыл нё бавзёрстой ахём ёгъатыр 
цауты фёстиуджытё.

Мёскуыйы ирон ёхсё-
нады уёнгтёй бирётё туг 
радтой цёф адёмён, ёх-
хуыс кёнынц ёхцайы фё-
рёзтёй дёр. 
Нё намысджын ём-

зёххон Бетъырбухы Ма-
риинаг театры аивадон 
разамонёг ёмё сёйраг 

дирижер Гергиты Валери 
«Крокус Сити»-йы ёрцё-
уёг бёллёхы тыххёй афи-
шё аивта. Чи дзы фёмард 
фыдгёнджыты къухёй, 
уыдоны номарён Марии-
наг театры концертон залы 
айзёлдзён Джузеппе Вер-
дийы «Реквием».

Беслёны цы террорис-
тон акт ёрцыд ссёдз азы 
размё, уым бахауёг сы-
вёллёттё Цёлойты Хъа-
зыбег, Кокайты Изоль-
дё, Байты Хъамболат 
ёмё Уырысты Луизё, 
(уынут сё къамты) фыц-
цёгём скъолайы амынё-
ты бахауджытё, равзёрс-
той дохтыры дёсныйад,  
сахуыр кодтой ёмё абон 
ёнтыстджынёй кусынц 
Мёскуыйы хуыздёр меди-
цинон уагдётты. Хъазыбег 
ёмё Хъамболат сты ре-
аниматологтё, Изольдё 
ёмё Луизё – кардиолог-

тё. Ацы бонты дзы алчи 
йё бынаты ёххуыс кёны, 
терроры аххосёй медици-
нон ёххуыс кёй бахъуыд, 
уыдонён. Беслёны горёт 
ёмё ёппёт Ирыстоны 
цёрджытё дёр сёрыс-
тыр сты уёлдёр ранымад 
ёрыгон дохтыртёй, уыдон 
цардмё здахынц, концер-
тон залы лёгмарты амёт-
таг чи фёци, уыцы ёнах-
хос адёмы. 

ГАПБАТЫ Алетё

 Ёхсёнад 

Нё ныхас Ногиры 
хъёуы Минёвёртты 
ёмбырды депутат, бы-
нёттон Ныхасы хи-
стёр БЁЗЗАТЫ Вовё-
имё цыди хъёуы царды 
ахсджиагдёр фарста-
тыл. Сё сёйрагдёртёй 
иу – сыгъдёгдзинад 
ёмё ёфснайд. Ралёу-
уыд уалдзёг, мит раджы 
атади, ёмё та рабёрёг 
сты хёдзарон ёмё арёз-
тадон быроны стыр ёмё 
гыццыл кёритё фёндаг-
гёрётты, уынгты, бы-
руты рёбынты, цёугё-
дётты былгёрётты, сё 
уындёй зёрдё нё райы. 
Бёгуыдёр, хъёубёсты 
цёрджытё ахём уавёр-
мё куыдфёндыйы цёс-
тёй нё кёсынц.

– Морис, раст зё-
гъыс, сыгъдёг дарын 
канд хи хёдзар, кёрт 
ёмё алфамбылай фёз-
уат нё хъёуы, фёлё сых, 
ёнёхъён хъёубёстё 
дёр. Уый мах  иудадзыг 
дёр нё зёрдыл дарём. 
Иуёй, ёрвылкъуыри, куыд 
иннё хъёуты, афтё Но-
гиры цёрджытён дёр 
сё бырон аласынц сёр-
магонд хёдтулгётё. Ин-
нёмёй та, карз домён-
тё ёвёрём, йё бырон 
кёмфёнды акалынмё чи 
фёхъавы, уыдоны раз-
мё. Уымён бамбёхсён 
нёй, хёдтулгё кёнё ён-
дёр транспорты сусёгёй 
хъёугёронмё бырон чи 
аласы, уый уайтагъд базо-
нём, ёмё ёфхёрд бай-
йафы. Иумёйаг рейдтё 
саразём районёй ёрба-
цёуёг специалисттимё 
дёр.

Стыр ёргом здахём нё 
уёлмёрдты сыгъдёгдзи-
надмё. Мёнё та дзы ацы 
бонты дёр сараздзыстём 
сёрмагонд зиу ёмё йё 
бафснайдзыстём.

– Вовё, хъёубёс-
ты адём сё царды 
хабёрттё фылдёр 
хи фосы фёрцы кё-
нынц. Фёлё а фёстаг 
рёстёг стурвосы хи-
зёнуёттё къаддё-
рёй-къаддёр кёнынц 
алыхуызон аххосёгты 
тыххёй.  Иудадзыг та 
хъомдоны бастёй хъуг 
кёнё уёныг дарын ён-
цон нёу... Йё фёлхас 
фылдёр уыдзён...

– Уый тыххёй мё фён-
ды нё цёрджыты номёй 
уёлдай стыр арфё Ногиры 
хъёуы администрацийы 
сёргълёууёг Сланты 
Юрийён ракёнын. Уый 

тынг бацархайдта, цёмёй 
нын рахицён кодтаиккой 
фосхизёнты 160 гекта-
ры. Уырдём хъомгёстён 
сё бон уыдзён цёрджы-
ты фос аскъёрын, хъахъ-
хъёндзысты сё, афоныл 
сё скъёрдзысты ёмё сё 
изёрёй сё хицёуттыл 
ёмбёлын кёндзысты. 
Ёцёг, хъёуы, цёмёй 
цёрджытё се ’ппёт дёр 
скъёрой сё фос рёгъау-
мё, кённод дзы стурты 
нымёц бирё куы нё уа, 
уёд нын уыцы хизёнуёт-
тё, гёнён ис, ёмё фёс-
тёмё байсой...

– Нё газеты ёрёджы 
рацыд ёрмёг дзёгъёл 
куыйты тыххёй – ёгёр 
сбирё сты, цёрджыты 
хъёуты ёмё горётты 
дёр тыхсын кёнынц. 
Сымахмё та куыд у уа-
вёр?

– Ногиры, раст зёгъ-
гёйё, уавёр гыццыл хуыз-
дёр у. Зындгонд нын сты 
сё фылдёр, куыдз чи 
дары, уыцы хёдзёрттё, 
сё хицёуттён карзёй 
фёзёгъём, ёддёмё 
сё куыд нё уадзой, бас-
тёй сё дарёнт. Фёлё 
уёддёр мёнё уё газе-
ты уацхъуыды цы закъоны 
тыххёй фыстат, уый тынг 
феххуыс уаид, ёнхъёлмё 
йём кёсдзыстём.

– Вовё, советон ду-
джы барадхъахъхъё-
нёг оргёнтён сё ахад-
гё ёххуысы хай кодтой 
адёмон бархи дружи-
нётё. Куыд дём кёсы, 
абон уыцы хорз хъуыд-
даг сног кёнынён бирё 
хъёуы?

– Иннё рётты куыд у, 
уый нё зонын, фёлё мах 
хъёуы рагёй кусы ахём 

дружинё, ис дзы ёхсёз 
адёймаджы – нё Ныха-
сы уёнгтёй, администра-
цийы кусджытёй, иннё 
организацитёй. Дружи-
нёйы архайд хорзёрдём 
бёрёг кёны хъёубёсты 
ёхсёнадон ёгъдауыл.
Ёнё зёгъгё нёй мёнё 

ахём ахсджиаг хъуыдда-
джы тыххёй. Цёвиттон, 
уёлдёр кёй ранымадтон, 
уыдоны, стёй хъёуы цар-
ды иннё къабёзты лыггё-
нинаг фарстатыл архайём 
иумёйаг хъарутёй – ём-
зонд, ёмдыхёй – бынёт-
тон Ныхас, скъола, культу-
рё, нё сёргъы – Ногиры 
администрацийы сёргъ-
лёууёг Сланты Юри, аф-
тёмёй.
Ногиры царды, нё фё-

сивёды хъомылады хъуыд-
даджы стыр бынат ахсы нё 
хъёуы Культурёйы хё-
дзар, разамынд ын дёт-
ты фёлтёрдджын специ-
алист Джиоты Витали. 
Ис дзы кафджыты ёртё 
къорды – асмё гёсгё, 
адёмон театр «Амонд», 
зарёггёнджыты къорд. 
Хёдзар йёхёдёг тагъд 
рёстёджы ёрцёудзён 
бындуронёй цалцёггонд. 
Нё музыкалон скъола у 
нё республикёйы хуыз-
дёртёй иу, уый дёр 
сцалцёг кёндзысты. Уы-
мёй уёлдай, бындуронёй 
цалцёггонд ёрцыдысты 
нё дыууё скъолайы, ам-
булатори, рёвдауёндон, 
фёзынди нём диссаджы 
рёсугъд парк... Иу ны-
хасёй, кусём, архайём, 
цёмёй нё райгуырён 
хъёу уа Ирыстоны хуыз-
дёр, рёсугъддёр ёмё 
хъомысджындёр цёрён 
бынётты нымёцы.

– Бузныг, Вовё! Бан-
тысёд ма уын!

ХЁМЫЦАТЫ Морис

Хъёубёстё ёгъдауёй фидауы

 Ногиры Ныхасы хистёр БЁЗЗАТЫ Вовё, администрацийы сёргълёууёг 
СЛАНТЫ Юри ёмё Культурёйы хёдзары директор ДЖИОТЫ Витали 

Ёппёт мадзёлттыл дзуапп дётдзён
Ёрдзон зынгсирвёзтытё ма ‘руадзыны ёмё сё хуыссын кёны-

ныл дзуапдёттёг паддзахадон оргён сбёрёг кёныны фарстамё 
ёркастысты РЦИ-Аланийы Хицауады ёмбырды. Амыдта йё Хи-
цауады Сёрдар ДЗАНАЙТЫ Барис.
Уёрёсейы Ёнёнхъёлёджы 

уавёрты министрады цёгат-
ирыстойнаг Сёйраг управле-
нийы хицау Александр Хоружий 
куыд фехъусын кодта, афтёмёй 
ёрдзон зынгсирвёзтыты ныхмё 
тох кёнынц, разамынд цы оргё-
нён дётты, уый, республикёйы 
Ёрдзон фёрёзтё ёмё эко-
логийы министрадимё. Фёлё 

ма хъуамё бёрёггонд ёрцё-
уа ёххёстгёнёг хицаудзинады 
оргён дёр, ёппёт мадзёлттыл 
дзуапп чи дётдзён, ахём.

– Республикёйы зынгсирвёз-
тытёй тёссаг уавёртём мах 
иудадзыг лёмбынёг кёсём. 
Ёмё ёппёт хъёугё мадзёлт-
тём хъуамё цёстдард уа, куыд 
районы сёргълёуджыты, афтё 

ёххёстгёнёг оргёнты ‘рдыгёй 
дёр. Ёнёмёнг хъёуы регио-
ны ёххёстгёнёг хицаудзинады 
бёлвырд оргёнён бафёдзёх-
сын ёрдзон зынгсирвёзтыты 
ёмё сё хуыссын кёныны рёс-
тёг хъёугё мадзёлттё ёмё 
куыст раст рацаразыны тыххёй, 
– бахахх кодта Дзанайты Барис.
Ёмбырды архайджытё лём-

бынёг ёрныхас кодтой ацы 
фарстайы уёрёсейаг закъона-
ды домёнтё ёмё иннё реги-
онты фёлтёрддзинадыл. Куыд 
фёбёрёг кодтой, афтёмёй 

къазнайады паддзахадон куыст-
уат «Цёгат Ирыстон-Аланийы 
фёзуат ёмё адёмы ёнён-
хъёлёджы уавёртёй бахъахъ-
хъёныны центр» ёххёстгёнёг 
хицаудзинады оргёныл нымад 
цёмёй ёрцёуа, уыцы фарста 
ныртёккё лыггонд цёуы. Уый 
фёстё йём ёххёстёй лёвёрд 
ёрцёудзысты ёрдзон зынгсир-
вёзтытё хуыссын кёныны бар-
тё. Уый тыххёй фехъусын кодта 
РЦИ-Аланийы Сёргълёууёджы 
ёмё Хицауады пресс-службё.

ГАПБАТЫ Алетё

 Ахсджиаг ныхас 

Республикёйы Хицауады хёдзары ёркастысты Дзёу-
джыхъёуы сыгъдёггёнён амаддзёгты бындурон раца-
рёзты фарстамё. Ёмбырд амыдта Хицауады Сёрдар 
ДЗАНАЙТЫ Барис.

Архайдтой дзы цёрёнуётты-
коммуналон хёдзарад, артаг 
ёмё энергетикёйы министр 
Таматы Майрён, финансты 
министры хёстё рёстёгмё 

ёххёстгёнёг Исахъты Олег, 
паддзахадон исбонад ёмё зёх-
хыты ахастдзинёдты министр 
Тедеты Руслан, Дзёуджыхъё-
уы администрацийы сёргълёу-

уёг Милдзыхты Вячеслав, Го-
рётгёрон районы бынёттон хи-
уынаффёйады администрацийы 
сёргълёууёг Есиаты Руслан, 
паддзахадон унитарон куыстуат 
«Владсток»-ы директор Дойаты 
Сергей.
Дзанайты      Барис       загъ-

та, республикёйы сёйраг саха-
ры сыгъдёггёнён амаддзёгты 
рацарёзт ахсджиаг ёмё вазыг-
джын фарста кёй у, уый.

– Ёстайём азты цы донуа-
дзён хётёлтё сарёзтой, уы-
дон абон баихсыдысты. Горёты 
инфраструктурё дзёвгар кёй 
фёпарахатдёр ис, уымё гёсгё 
сыл, цы ‘мбёлы, уымёй стыр-
дёр уаргъёвёрд ис. Цёмёй 
Дзёуджыхъёуы донуадзён хё-
тёлты куысты хёрзхъёддзинад 
уёлдёр ёмвёзадмё сисём, 
уый тыххёй нё хъёуы нырык-
кон дон сыгъдёггёнён систе-
мё ног технологиты бындурыл. 
Къёпхёнгай ныр къорд азы рес-
публикёйы разамонёг Сергей 
Меняйлойы фёдзёхстмё гёс-
гё нё субъекты ёппёт районты 
дёр цёрёнуётты-коммуналон 
хёдзарады системёйы хорзёр-
дём ивддзинёдтё цёуы, – фё-
нысан кодта премьер-министр.
Ёмбырды хатдзёгтём гёсгё, 

Дзанайты Барис бахёс кодта 
проектон-хёрдзты гёххётты-
тё бацёттё кёнын Дзёуджы-
хъёуы доны хётёлты рацарёз-
ты тыххёй. Уыцы куыстытём 
специалисттё бавналдзысты, 
паддзахадон унитарон куыстуат 
«Владсток»-ы хызтё республи-
кон исбонадмё лёвёрд куы 
‘рцёуой, уёд.

Куысты хёрзхъёддзинад – 
уёлдёр ёмвёзадмё

 Экстремизмы ныхмё 

Цёгат Ирыстоны Мидхъуыддёгты ми-
нистрады экстремизмы ныхмё архайды цен-
тры кусджытё медицинон колледжы студент-
тён бакастысты экстремизм ёмё терроризмёй 
фёсивёды бахизыны темёйыл лекцитё.

Барадхъахъхъёнджы-
тимё фембёлдтыты ар-
хайдтой 270 ахуырдзауы 
бёрц. Ныхасы рёстёг 
пъёлицёйы кусджытё 
куыд загътой, афтёмёй 
фёсивёд адёмы ‘хсён 
хи дарыны фётк кёй ни-
цёмё ’рдарынц, стёй 
социалон хызты фёрцы 
ёнёзакъон иугёндтё 
кёй саразынц, уыдёт-
ты аххосёй фёсивёды 
‘хсён экстремистон зонд-
ахаст сёвзёры.
Интернеты фёрцы вир-

туалон тыгъдады ёвдыст 

ёнёзакъон митёй хи 
бахизён куыд ис, ныха-
сы рёстёг пъёлицёйы 
майор Виктория Му-
рашко студенттён уы-
дётты тыххёй хабёрт-
тё радзырдта. Социалон 
хызты фёрцы национ 
ёууёлмё гёсгё, адёмы 
кёрёдзиуыл ардауыны 
ми экстремизмы хуыз-
тёй иуыл нымад кёй у, 
барадхъахъхъёнджытё 
студенттён уый бамба-
рын кодтой. Экстремис-
тон ахадындзинад кёмён 
ис, ахём барадхёлдты-

тё ёмё фыдракёндты 
тыххёй административон 
ёмё уголовон бёрнон-
дзинад кёй бадомынц, 
ахуырдзаутё уый дёр 
базыдтой.

Фембёлды кёрон ба-
радхъахъхъёнджытё фё-
сивёдён бафёдзёхс-
той Интернеты фёрцы 
адёмимё ныхас кёны-
ны рёстёг цырддзаст 
уёвын, стёй, адёмы чи 
сызнёт кёндзён ёмё 
сё кёрёдзиуыл чи сар-
даудзён, ахём ёрмё-
джытё социалон хызты 
хи фёрстыл ма ёвёрын.

РЦИ-Аланийы 
Мидхъуыддёгты 

министрады 
пресс-службё

 Парламентёй 

Дыууё уёгъд бынаты
Республикё Цёгат Ирыстон-Аланийы Парламенты минёвёрттён дыууё 

уёгъд бынаты Республикё Цёгат Ирыстоны Адвокатон палатёйы квалифика-
цион къамисы кёй ис, Республикё Цёгат Ирыстон-Аланийы Парламент уый 
тыххёй хабар хъусын кёны.

«Уёрёсейы Федерацийы адвока-
тон архайды ёмё адвокатурёйы тых-
хёй» федералон ёмё «Республикё 
Цёгат Ирыстон-Аланийы Адвокатон 
палатёйы квалификацион къамисы 
Республикё Цёгат Ирыстон-Аланийы 
минёвёртты тыххёй» республикон 
закъонтём гёсгё, 35 азы кёуыл 
сёххёст, уёлдёр юридикон ахуырад 
кёмё ис, юридикон дёсныйадмё 
гёсгё ёппынкъаддёр 5 азы дёргъы 
чи бакуыста, депутаттё, паддзахадон, 
кёнё муниципалон службёгёнджытё 
чи не сты, Республикё Цёгат Ирыс-
тон-Аланийы Адвокатон палатёйы  
квалификацион къамисы Республикё 
Цёгат Ирыстон-Аланийы Парламенты 
минёвёрттё уёвыны бар ис Уёрё-
сейы Федерацийы ахём граждёнтён.
Уёлдёрамынд домёнты аккаг 

чи нёу; закъоны фидаргонд фёт-
кмё гёсгё, ёнё ист, кёнё кё-
ронмё нё ахёццёуёвёг тёрхон 
кёмён ис; тёрхондон зондцухыл, 
кёнё ёрдёгзондцухыл кёй баны-
мадта; наркологон, кёнё психонев-
рологон диспансерты номхыгъдтём 
кёй бахастой, ахём адёймёг-
тён  Республикё  Цёгат   Ирыс-
тон-Аланийы Адвокатон палатёйы 
квалификацион къамисы Республикё 
Цёгат Ирыстон-Аланийы Парламенты 
минёвёрттё уёвыны бар нёй. 
Юридикон ахуырадон программё-

мё гёсгё паддзахадон аккредитаци 
кёмён радтой, уёлдёр профессион 
ахуырады ахём ахуыргёнёндёттём, 
стёй Республикё Цёгат Ирыстон-
Аланийы территорийыл регистраци-
гонд ёмё «Ёхсёнадон иугёндты 
тыххёй» федералон закъонмё гёсгё, 
архайёг ёхсёнадон иугёндтён ис 
Республикё Цёгат Ирыстон-Аланийы 
Адвокатон палатёйы квалификацион 

къамисы Республикё Цёгат Ирыстон-
Аланийы Парламенты минёвёртты 
кандидатты фёдыл фёндёттё Рес-
публикё Цёгат Ирыстон-Аланийы 
Парламентмё бахёссыны бар.
Парламенты минёварёй равзары-

нён кандидаты уынаффёйы тыххёй 
ахуыргёнёндоны, наукон кусёндо-
ны, кёнё ёхсёнадон иугонды кол-
легион оргёны ёмбырды кандидат-
тёй бавдисыны тыххёй ёрмёджытё 
(суагъё, суагъёйё рафыст); мыг-
гаг, ном, фыды ном, райгуырды бон, 
ахуырад, куысты, кёнё службёйы 
сёйраг бынат, куысты ахст бынат 
(куысты, кёнё службёйы сёйраг бы-
нат кёд нёй, уёд та – архайды хуыз), 
цёрёнуаты адрис, бастдзинады теле-
фоны номыр кём амонынц, равзёрсты 
ёмё фёстёдёр квалификацион къа-
мисы куысты архайыныл разыдзинады 
тыххёй кандидаты гёххёттыл фыст 
ахём куырдиат. Кёй барвыстон, уыцы 
хъусынгёнинёгтё цёмёй сбёлвырд 
кёнат ёмё мё персоналон бёрёг-
гёнёнтыл цёмёй бакусат, уыдёттыл 
разы дён, зёгъгё, куырдиаты хъуамё 
фыст уа кандидаты разыйы ахём ны-
хас; кандидат Уёрёсейы Федерацийы 
гражданин кёй у, уый ёвдисёг до-
кументы халдих; кандидаты уёлдёр 
юридикон ахуырады тыххёй дипломы 
халдих; фёллойадон чиныджы халдих, 
кёнё юридикон дёсныйадмё гёс-
гё кандидаты куысты стаж ёвдисёг 
ёндёр документ; кандидаты куысты, 
кёнё службёйы фёстаг бынатёй ха-
рактеристикё; психоневрологон ёмё 
наркологон диспансертёй медицинон 
гёххёттытё; кандидатён тёрхонгонд 
кёй уыд (нё уыд) ёмё (кёнё) уго-
ловон хъуыддаг ыл кёй сарёзтой, на-
уёд уголовон хъуыддагён кёрон кёй 
сёвёрдтой, ууыл дзурёг гёххётт 
2024 азы 30 апрелы ёмгъуыдмё бар-
витынц Республикё Цёгат Ирыстон-
Аланийы Парламентмё мёнё ахём 
адрисмё гёсгё: 362038, Дзёуджы-
хъёу, Сёрибары фёз, 1.
Адвокатон архайды дарддёры рёзт-

мё аккаг ёвёрён бахёссынхъом чи 
у, ахём дёсны юристтё Республикё 
Цёгат Ирыстон-Аланийы Адвокатон 
палатёйы квалификацион къамисмё 
куыстмё кёй райсдзысты, Республи-
кё Цёгат Ирыстон-Аланийы Парла-
мент ууыл зёрдё дары. 

ТУСКЪАТЫ Таймураз, 
Республикё Цёгат Ирыстон-
Аланийы Парламенты Сёрдар

Студенттимё 
фембёлд

Мыггаджы фарн — ёнусон мёсыг
Ирон адёмён сё цардыуаг ёндёр у. 
Мах куыд нымайём мыггаг, сыхаг, суанг 
дард хион, къабёзты афтё ничи. Нё хёс-
тё дёр уымён бирё сты. 
Мёхимё нё исын мыг-

гаджы равзёрдыл дзурыны 
хёс, фёлё бёрёг куыд у, 
афтёмёй бирё ёнустё 
ёмё цёлхдурты сёрты 
рахызтысты Хуыгаты ёмё 
Сланты мыггёгтё. Хуыга 
ёмё Слан уыдысты ёфсы-
мёртё, ёмё абон сё цот 
нымад сты бынтон ёввахс 
ёрвадёлтыл. Ацы фёрн-
джын мыггёгтё иу къухы 
ёнгуылдзтау ёрбатымбыл 
сты ёмё Ирыстоны цард-
уаджы алы къабазмё дёр 
хёссынц стыр бавёрён. 
Мыггёгтёй уыйбёрц  
зындгонд адём рацыд, 
ёмё нё чысыл ёрмёджы 
се ‘ппётыл дзурыны фадат 
нёй. Ёрмёст нё лёппу-
тё Хуыгаты Валери ёмё 
Сланты ёртё ёфсымёры 
Вячеслав, Валери ёмё 
Валодя, 1992 азы Ирыс-
тон знагёй хъахъхъён-
гёйё, цы хъёбатырдзи-
нёдтё равдыстой, уымёй 
ёнёмёлгё кад скодтой 
Ирыстонён.
Ныр дёр Украинёйы 

сёрмагонд ёфсёддон 
операцийы Фыдыбёстёйы 
сёрвёлтау сё цард рад-
той Хуыгаты аст лёппуйы, 
ёртё та — Слантёй. Ин-
нётё дарддёр тох кёнынц 
знаджы ныхмё. Уыдонёй 
иу цалдёрёй хорзёхджын 
ёрцыдысты паддзахадон 
хёрзиуджытёй, бирётё — 
сё мёлёты фёстё.
Фёлё, цёмёй ме ‘рмёг 

ёгёр ма ныддёргъвётин 
уа, уый тыххёй мё ныха-
сы сёр у ёрмёст Хуыга-
тыл. Ацы мыггаджы бирё 
нымад адём ис, стыр 
хёрзты бацыдысты Ирыс-
тонён, ёмё сё алкёуыл 
дёр хицёнёй чиныг ныф-
фыссён ис. Нёй фадат се 
‘ппёты кой ракёнынён, 
фёлё дзы цалдёры тых-
хёй зёгъдзынён: Ногиры 
бындурёвёрджытёй иу 
— Доменти, зынгё фыс-
джытё — Сергей, Уасил, 
Артур, фыссёг, филоло-
гон наукёты доктор Ир-
лан, Хуссар Ирыстоны Хи-
цауады раздёры сёрдар 
Резо, Самарёйы арёз-
тадон компанийы бындур-

ёвёрджытё Ростислав 
ёмё Ирбег, Уёрёсейы 
адёмон артист, зынгё ре-
жиссер Геор, ёхсёнадон 
архайёг Хаджумар, РЦИ-
Аланийы адёмон артисттё 
Сурен, Анатоли, оперон 
зарёггёнджытё Арка-
ди, Ибрагим ёмё бирё 
ёндёртё.  Хуыгатём ёр-
мёст олимпаг ёмё пара-
олимпиаг чемпионтё ис 
фондз.
Хуыгатё ёмё Слан-

тё скодтой Ныхас «Слан-
Хуыга», уый стыр куыст 

кёны канд мыггаджы иу-
дзинады тыххёй нё, 
фёлё Ирыстоны хёрзё-
бонён. Хуыгаты мыггаджы 
советён разамынд дётты 
Хуыгаты Батрадз, Слантён 
— Сланты Олег. Дыууё 
мыггаджы иумёйаг Ныха-
сён та — Хуыгаты Спартак. 
Фыццаджыдёр, скодтой 
фонд ёмё йём ёдзух се 
‘ххуысы хай хёссынц мыг-
гаджы амалхъомтё. Уыцы 
фёрёзтё цёуынц мыг-
гаджы рынчын, сидзёр, 
ёххуысхъуаг адёймёг-
тён ёххуысён. Цалдёр 
хатты гуманитарон ёх-
хуыс арвыстой Украинёйы 
сёрмагонд ёфсёддон 

операцийы архайджытён. 
Уырдём ёдзух стыр ёх-
хуыс ёрвиты йёхи ёмё 
мыггаджы номёй сама-
рёйаг амалхъом Хуыгаты 
Ростислав. Уый ахадгё ёх-
хуыс ёрвиты мыггаджы иу-
мёйаг фондмё, дёр ёмё 
дзы стыр бызныг сты йе 
‘рвадёлтё. Тыхст адёй-
маджы ёххуыс куы бахъё-
уы, уёд Спартак фёсиды 
мыггагмё, цёмёй иумё-
йаг фондмё кёмён йё 
бон цы у, уыцы ёххуыс ба-
хёссой.
Украинёйы сёрмагонд 

ёфсёддон операцийы 
чи фёмард, уыдонён сё 
ном сёнусон кёнынён 
аразынц ёппёт мадзёлт-
тё. Сё хъёппёрисёй 

ёрёджы, Тарскёйы хъё-
уы, кём цард, уыцы хё-
дзары къулыл мемориалон 
фёйнёг ёвёрд ёрцыд, 
хъёбатырёй чи фёмард, 
уыцы ёрыгон лёппу Хуы-
гаты Асланён. Сёвё-
рынмё цёттё сты Хуы-
гаты Хаджумар ёмё Суре-
ны мемориалон фёйнёд-
жытё дёр. Ёрвылаз Уёла-
хизы бёрёгбон  мыггаджы 
минёвёрттё «Ёнёмёл-
гё полкъ»-ы транспарант 
«Слан-Хуыга»-имё ра-
хёссынц Фыдыбёстёйы 
Стыр хёсты архайджыты, 
ветеранты къамтё. Ныр ма 
сём бафтыдысты Украи-
нёйы сёрмагонд ёфсёд-

дон операцийы архайджы-
ты къамтё дёр. Уыдон 
арёх фенён вёййы горё-
ты уынгты баннертыл дёр.
Хъёппёрисджын къорд 

ёмё активисттё ёрвылаз 
базилынц, Алханчурты сын 
цы кувёндон ис, уыцы Чъы-
рын-дзуармё. Дзуары ал-
фамбылай сё хъёбатырты 
номыл ныссагътой талатё. 
Уыцы кувёндон, зёгъён 
ис, кёстёртён у хъомы-
лады скъола. Фёсивёдён 
арёх саразынц спортивон 
ерыстё, «Зилахар», зёгъ-
гё, ахём номимё. Ирон 
ёгъдау ёмё хи дарыны 
амынддзинёдтимё Стыр 
Ныхасы рауагътой къаннёг 
чиныг «Фёдзёхст — ирон 
кады номыл». Арёзт цёуы 

мыггаджы чиныг дёр, кусы 
йыл Хуыгаты Ирлан. Мыг-
гаджы минёвёрттё стыр 
кад скодтой сё куырыхон  
хистёр Хуыгаты Сергейён 
йё 90 азы юбилейы фё-
дыл. 
Мыггаджы Ныхасы уёнг-

тё бацёттё кодтой сидт 
Паддзахадон Думёмё, 
цёмёй дыууё Ирыстоны 
баиу кёнынён баххуыс 
кёной.
Мыггаджы активисттё 

цас сарёзтой ёмё ара-
зынц, уыдон нымайынён 
бирё рёстёг хъёуы. Сё 
алы архайдён дёр йё ны-
сан здёхт у мыггаджы иу-
дзинад сфидар кёнынмё 

ёмё Ирыстоны хёрзёбо-
нён исты ахъаз фёуынмё.
Мыггаджы иудзинад 

аразгё у иу адёймагёй 
дёр. «Ирон лёг фыццаджы-
дёр хъуамё уарза йёхи 
мыггаг ёмё йё худинагёй 
хъахъхъёна. Ёз иунёгёй 
ницы саразин, мё фарс-
мё ёххуысгёнджытё куы 
нё уаид, уёд. Кёддёрид-
дёр Ныхасы активистти-
мё архайём ёмвёндёй», 
— дзуры Ныхасы сёрдар        
Хуыгаты Спартак.
Спартак йё уарзт йё мыг-

гагмё ёвдисы канд  ныхёс-
тёй нё, фёлё ма хъуыд-
дагёй дёр. Комунистты раз-
дзог уёвгёйё, ссары рёс-
тёг кусынён. Уёдё сём 
фёндтё дёр бирё ис: мыг-

гаджы ивгъуыд ёмё абон 
чи ‘вдисдзён, ахём журнал 
уадзын; саразын мыггаджы 
бёлас ёмё йё чиныгмё 
бахёссын; сё мыггаджы 
къона Къуайсайы стыр куывд 
скёнын ёмё йём алы рёт-
тёй ирётты фёхонын; ирон 
адёмы съезды фёсидын, 
цёмёй алчидёр мыггаджы 
Ныхастё сараза ёмё бирё 
ёндёр фёндтё.
Ирон адёймагён йё 

мыггаг йё туг, йе стёг 
у, йё фарн та ёнустём 
амайгё мёсыг у, ёмё дзы 
иу дур чи бавёра, уый ар-
фёйаг хъуыддаг аразы…

ДЖУСОЙТЫ  Нинё

 Мё хъуыдытё 

Намысы ёвдисён
Нал ёй хъуыды кёнын, кёцёй мём фёзынд уыцы 

чиныг, фёлё йё чи ныффыста, уый куы базыдтон, 
уёд ёй кёсыныл фёдён.  Зындгонд ёмё намысджын 
лёгёй басгуыхт йё автор – ёфсады инёлар, Фыды-
бёстёйы Стыр хёсты рёстёг фыццаг - Хуссар, фё-
стёдёр та Фёскавказы ёфсёддон фронты сёргълёу-
уёг ТЮЛЕНЕВ Иван Владимиры фырт. 

Разамынд кёмён лё-
вёрдта, уыцы ёфсёдтё 
егъау ёвёрён бахастой 
1942 азы фёззёджы Цё-
гат Ирыстон немыцаг фа-
шисттёй суёгъд кёныны 
хъуыддагмё, мёлётдзаг 
цёфтё кодтой сёдёгай 
танктёй, хёдтёхджытёй, 
мингай фистёг ёфсёд-
донтёй ифтонг ёмё цёт-
тё знаджы хёйттён Дзёу-
джыхъёуы бынмё карз 
тохы. Уым равдыста йё 
диссаджы фидар удыхъёд, 
ёхсар ёмё лёгдзинад 
ёрыгон сыбираг лёппу 
Петр Барбашов дёр, зна-
джы сармадзан йё риуёй 
сёхгёнгёйё. 
Инёлар Тюленев бёстон 

фыссы уыцы цауты тых-
хёй, Ирыстон хъахъхъён-
гёйё, фёрсёй-фёрстём 
куыд хёцыдысты Советон 

Цёдисы алы адёмыхёт-
тыты минёвёрттё, уы-
донимё — ирон лёппутё 
дёр. Дзуры Советон Цё-
дисы Хъёбатыр, зындгонд 
тёхёг Дзусаты Ибра-
гим, Зёнджиаты Влади-
мир ёмё иннё сахъгуырд 
лёппуты тыххёй сёрыс-

тыр ёмё ёхсызгонёй. 
Сталинён дёр дзы ёп-
пёлыди.
Инёлары чиныг «Ёртё 

хёсты сёрты» ра-
цыд 1972 азы апрелы 
мёйы. Уыцы аз октяб-
ры та йё Иван Владими-
ры фырт  балёвар кодта 
уёды рёстёджы нё рес-
публикёйы сёргълёууёг 
Хъёбёлоты Биларён 
ахём къухфыстимё: «Мё 
гыццыл лёвар, стыр аргъ 
кёмён кёнын, уыцы Хъё-
бёлоты Биларён, Фыды-
бёстёйы Стыр хёсты цау-
тё мысгёйё. Уыцы хёсты 
ирон адём карз тохы бай-
сын нё бауагътой сё уар-
зон Дзёуджыхъёу».
Фронты раздёры коман-

дыгёнёг И. Тюленев. 1972 
азы 10 октябр».
Чингуытё сты ивгъуыд 

намысджын хабёртты ёв-
дисёнтё, дарддёр сё 
хёссынц сомбоны фёл-
тёртём, ёмё нын уымё 
гёсгё сты уёлдай зы-
наргъ.

ОДОЛАТЫ Валодя

 Мысинёгтё 

Сыхы фидауц
 Ацы къаммё куы ёркёсын, уёд мё зёрдыл ёрба-

лёууынц нё хъёуккаг кадджын сылгоймёгтё. Ёвё-
дза, сылгоймаг у мад, хо, хёдзары ёфсин, къёбёр-
гёнёг, ахуыргёнёг, ёгъдаудёттёг, нёлгоймёгтимё 
уёхски-уёхск цёуёг. Ёппёт ацы ныхёстё ахёсгё 
сты Кёрдзыны хъёуы дёллаг сыхы цёрджытём. Би-
рётё дзы се ‘цёг дунемё ацыдысты, фёлё сё фёстё 
ныууагътой ёнёферохгёнгё  мысинёгтё ёмё фёд.

Къамы цы сылгоймёгтё 
ис, уыдоны мё бон схонын 
у сыхы фидауц, сё  ахас-
тдзинёдтё, раст цыма 
хотё сты, афтё уыдысты. 
Исчи-иу сё куы ёрба-
рынчын, уёд-иу ёй бё-
рёг кодтой ёмхуызонёй. 
Фёскуыст-иу амбырд сты  
ёмё-иу кёрёдзийён 
царды хабёрттё фёкод-
той. Фидараты-Къониа-
ты Женя схъомыл кодта 
раппёлинаг цот, райстой 
ахуырад, Дзёуджыхъёуы 
бинонтимё цёрынц. Женя 
йёхёдёг дёргъвётин 
рёстёг фёкуыста Даргъ-
Къохы нефты базёйы 
сёйраг бухгалтерёй.
Барагъуынты Функа 

дёр схъомыл кодта ёмё 
царды рёсугъд фёндёг-
тыл сёвёрдта лёппу 
ёмё чызджы. Йёхёдёг 
куыста колхозы бригады 
хёринаггёнёгёй, адё-

мы раз-иу хёрзад хойраг 
ёрёвёрдта, баузёлд-иу 
колхозонтыл. Мырзаты 
Мёдинёт сёйраг агро-
ном уыд колхозы, ахуыр-
гонддзинад райста Ленин-
грады хъёууонхёдзарадон 
институты. Схъомыл кодта 
лёппу, сарёзта йё цар-
ды фёндагыл. Кодзырты 
Хадизёт Кёрдзыны ас-
тёуккаг скъолайы куыста 
райдайён кълёсты ахуыр-
гёнёгёй, йё хъомылгё-
нинёгтё тынг бирё сты. 
Йё фёрныг хёдзары фё-
зынд арфёйаг цот, абон 
цёрынц бинонтимё.
Хъёстуаты Косерхан 

бухгалтерёй фёкуыста 
фосхёссён совхозы. Тынг 
дзёбёх кёстёртё цар-
ды рёсугъд фёндёгтыл 
сёвёрдта, абон дёр ма 
йё йё сыхбёстё ёры-
мысынц. Есенаты Чабё-
хан дёр фёллой фёкодта 

колхозы быдырты, схъо-
мыл кодта цот. Сё цар-
дёй ахицён сты, рухсаг 
уёнт. Ёрмёст сё царды 
хабёрттё-иу нё кодтой, 
фёлё дзырдтой риссаг-
дёр, тыхстагдёр фарста-
тыл.
Абоны цардмё ёну-

выдёй кёсынц Богазты 
Варычкё, Будзиты Мы-
зийё ёмё Моргуаты 
Риммё. Сё фыццаг ныхас 
вёййы, уёздандзинад нё 
царды ахсджиаг бынат кёй 
ахсы. Уый нымадтой ёмё 
нымайынц нё удварны 
бындурыл. Уырдём ахёс-
гё сты ёгъдау, ёфсарм, 
уаг, фарн, хиёмбарынад. 
Хистёры фындз, дам, 
амёрз ёмё йё зондёй 
бафёрс, зёгъгё, баззад 
ёмбисонд. Кёстёртён 
стыр аргъ кёнынц ацы 
фёрнджын сылгоймёгтё. 
Уыдон сты сё ныфс, сё 
райсомы бон, сё фидён.
Мё зёрдё сын зёгъы 

бирё азты цёрёнбонтё, 
сё кёстёртёй та ёр-
мёстдёр хорздзинёдтё 
уынёнт.

БОГАЗТЫ Арсёмёг,
Ирыстоны кадджын 

ветеран 

 Цёстёнгас 

Иу фёзынды 
ёппёрццёг миниуджытё
Ныртёккё ахём дуг ралёууыд, ёмё зын раиртасён у, капитализ-

мы цёрём, ёви ёндёр ёхсёнадон арёзты. Бирё алыхуызон ны-
хёстё цёуы нё царды уавёртё фёхуыздёр кёныны фёдыл. Ёмё 
цы нё фехъусдзынё! Иутё зёгъынц, патриархалон ивгъуыдмё, дам, 
нё раздёхын хъёуы. Уёд нын уынаффётё фёкёнынц, фыдёлтык-
кон хёдёттё, дам, скёнём нё уёлё, синтетикон  дзаума ёхсён 
фёрёзтыл нё къух сисём ёмё ёрдзонтёй пайда кёнём… Ёппёт 
уыдёттёй нё райсын хъёуы пайдайаг апп. Жорес Алферов нын 
фёдзёхста: «Мах хъуамё ивгъуыдёй исём фёнык нё, фёлё арт».
Алы адёмыхатмё дёр ис хуы-

мётёг ёмё ёмбёлгё дарёс да-
рыны ёгъдау. Фылдёр хатт вёй-
йы иухуызон карст, фасон, зёгъын 
ёмбёлы, модёйё никёд рацё-
уы.   Йё бахуыйынён дёр кёрдёг 
ёмё хуыйёг нё фёхъёуы – хуы-
мётёг хъёуккаг хуыйёгён йё 
бон у ахём дарёс ацаразын. Дё 
бон ёй дарын у, цалынмё ныззё-
ронд уа, уёдмё. Нё дзы хъёуынц 
ёнёкёрон Модёйы хёдзёрттё,  
манекенщицётё, стилисттё, мо-
дельтё ёмё уыцы индустрийы ар-
хайёг ёндёр ахём специалисттё. 
Бирётё балхёнынц дуне зынаргъ 
дарёс, хатгай йё иу конд скё-
нынц, стёй бирё рёстёг фёлёу-
уы, фёзёгъынц, модёйы, дам, нал 
у. Ахъуыды ма кёнут, уый аххосёй 
цёйбёрц дзаума аппарынц! Уыцы 
ёгъдау кёцёй фёзынд, уымё ма 
лёмбынёг ёркёсём.
Конкуренцийён йёхи закъёт-

тё ёмё уагёвёрд ис. Ныхас 
уёлёмхасён ёхцайыл куы цёуа, 
уёд дзы хынджылёгён бынат 
нал ис. Карл Маркс йё зындгонд                             
куыст «Капитал»-ы хуымётёджы не 
‘рхаста Т.Дж. Даннингы ныхёстё: 
«…100 проценты уёлёмхасён ка-
питал адёмы ёппёт закъонтё йё 
къахы бын акёндзён, 300 процен-
ты уёлёмхасён капитал – ахём 
фыдракёнд нёй, кёй саразыныл 
не сразы уыдзён, ауындзыны тёр-
хонёй дёр нё фётёрсгёйё…»  
Уыцы фётк абоны онг дёр цард-
хъом у. Базарыл, ёлхёнджытыл 
хёст ёцёг ёгъатыр хёст у. Зё-
гъём, цёмёй хёдтулгё ауёй 
кёна, уый тыххёй автоконцерн 
архайы йё хёдтулгё  йё ных-
мёлёуджыты продукцийё хёрз-
хъёддёр саразыныл. Фёлё ам 
сагъёсы бахауы: хёрзхъёд хёд-

тулгё хорз у уымёй, ёмё йё 
ёлхёнынц, фёлё ёвзёр та уы-
мёй у, ёмё ахём хёдтулгё иу 
хатт балхёнынц, ёмё сын бирё 
азты фаг вёййы, хёрзхъёд кёй у, 

уымё гёсгё. Афтёмёй бёрзонд 
хёрзхъёддзинады аххосёй, уёй 
кёнынмё кёй хъавы, уыцы хёд-
тулгёты бёрцуат къаддёр кёны. 
Ахём къуырцдзёвёнёй рацё-

уынён ссарынц алыхуызон ма-
дзёлттё. Сё сёйраг нысан у 
ёлхёнёгён йё сёры бауадзын, 
куыстхъом ма чи у, уыцы хёдтул-
гё  модёйы нал у, зёгъгё, ахём 
хъуыды, цёмёй ног балхёна. 
Зёгъём, автоконцернтё муници-
палитеттён лёвар дёттынц цёхх 
фёндёгтыл пырх кёнынмё,  цё-
мёй хёдтулгётё тагъддёр хёр-
рёгъ кёной, уый охыл. Кёнё та 

алыхуызон акцитё саразынц, ног 
хёдтулгё балхён, дё зёронд нын 
ратт, ёмё дын йё аргъёй иу цы-
дёр хай аппардзыстём, зёгъгё, 
фёлё сын уыцы мадзёлттё тынг 
пайда не сты. Ёппынфёстаг уёд-
дёр къуырцдзёвёнёй рацёуы-
нён фёндаг ссардтой.
Цёмёй ёлхёнёг ног товар бал-

хёна, уый тыххёй психологийё 
пайда кёнын базыдтой. Маркето-
логтё ёрхъуыды кёнынц алыхуы-
зон рекламон дзырдбёстытё, сло-
гантё. Пропагандё хорз арёхсы 
уыцы хъуыддёгтём, ёмё фидис-
ты хуызён азёлы: «Ног, фёстаг 

рауагъды товар куы нё балхёнай, 
уёд цёй лёг дё!» ёмё ёндёр 
ахёмтё. Психологтё нём сидынц: 
«Хъуамё модёимё ёмдзу кёнын 
фёразай, рёстёджы домёнтён 
дзуапп дёттай!» Уыдоны амындты-
тём куы нё хъусай, уёд  ацы цар-
ды ничи дё! Ёхсёнады ёппёты 
бындёр къёпхёныл лёууыс!
Уыцы маркетинджы къахдзёф-

тё хорз «тыллёг» дёттынц. Адём 
тёрсынц модёйы фёстё базза-
йынёй. Уый тыххёй мын ёрёджы 
мё зонгё, дзёбёх цардхъом лёг,  
ахём хабар ракодта. Цёвиттон, 
йё лёппу скъолайё зёрдёсас-

тёй ёрбацёуы, йе ‘мкъласонтёй 
ёфхёрён ныхёстё фехъусы, дё 
къурткё, дам, зёронд у, рагёй йё 
дарыс, зёгъгё. Къурткё ма дзё-
бёх у, дарёсхъом, фёсарёйнаг, 
фёлё, дам, дын модёйы нал у. 
Къласы уырсиуёг кёнынц бон-
джын ныййарджыты фырттё, уыдо-
нён сё бон ногёй-ногмё дарёс 
ёлхёнын у, ёмё сё сывёллёттё 
иннётыл сё хъалбон калынц, ху-
дынц сыл.  Афтё у уавёр алкём- 
дёр – куыстуётты, студентон кол-
лективты, ёхсёнады.
Фёлё ныр адём ёмбарын бай-

дыдтой уыцы фёзынды ёппёрц-
цёг фёстиуджытё. Кёмдёрты 
скъоладзаутён формё дарын кё-
нынц. Чидёртё уыимё разы не 
сты, афтёмёй, дам, сё индивиду-
алондзинад сёфы, фёлё уыдон, 
куыд фёзёгъынц, бабуцайы ны-
хёстё сты. Мах дёр нё рёстё-
джы скъолайы ахуыр кодтам, уыдис 
нын формё, ёмё ныл уый аххо-
сёй ницы ‘рцыди. Уёдё ёфсады 
дёр – афтё, уыцы иу формёйы 
цыдыстём, фёлё ёз ме ‘мбёлтты 
противогазты дёр базыдтаин, нё 
индивидуалондзинад нё фесёф-
там.
Ёхсёнады цы догмё ныффидар, 

уымё бёрнон цёстёй ёркёсын 
хъёуы. Иу бонмё нё цардёй нё 
фёиппёрд уыдзён. Фёлё уыцы 
хъуыддаджы, чи зоны, фыццаг 
къахдзёф уаид, йё хёрамдзи-
над ын куы бамбариккам, уёд. Иу 
адёймагёй аразгё нёу хъуыддаг, 
фёлё нё алчидёр ахём зондаха-
стыл куы ныххёцид: «Мё хёдтул-
гёйыл кёд азтё цёуы, уёддёр 
хорз у, ёмё дзы пайда кёндзы-
нён, цалынмё мын лёггад кёна, 
уёдмё. Мё къурткё кёнё ёндёр 
дарёс мё зёрдёмё цёуы, ёмё 
йё дардзынён, цалынмё нё ныз-
зёронд уа, уёдмё. Ис мём чырёг 
телефон, ёмё йё нё баивдзы-
нён, цалынмё мын ёнёфёсайгё 
бастдзинад дётта, уёдмё». Уый 
нё алкёй бон дёр у.

Юрий ПЕТРОСОВ, 
ёхсёнадон уацхёссёг

 Цардёй ист ныв 

Мысайнаг
Исламмё йё рагон ёрдхорд, кёимё фёкуыстой, ахём, Умар сёмбёлд. Бадынц, 

хёрынц, нуазынц, ёмё сём иуафон Исламы бёрзонд чызг, йё сёр дастёй (хуыз-
дёр хъуын мын рацёуа, зёгъгё) нёлгоймаджы хёлафы мидёмё агъуыстмё ёрба-
цёйхызт. Хёдзары уазёг фенгёйё, чызг фёстёмё дуарёй фёзылд.

Умар Исламы афарста, чи уыд уый, 
йё сёр дастёй, зёгъгё. Ислам хъазаг 
лёг уыд, хъуыддаг фембёрста, фёлё та 
уёддёр йё хъазён ныхас нё ныууагъта 
ёмё дзуапп радта:

— Васяйы мын иннёбон ёфсадмё кё-
нынц. 
Умар йё дзыппёй сырх туман фел-

вёста ёмё йём дзуры:
— Куыддёр иунёг ныхас дёр скёнай, 

мё мад — мё фыдыстён, мё къах ацы 
хёдзары нал уыдзён.
Ислам ма исдуг сдзурынмё хъавыд, 

уый мё чызг уыд, зёгъгё, фёлё та йё 
Умар сыпп скёнын дёр нё бауагъта:

— Ёз загътон, иунёг ныхас дёр нал! 
Иннёбон Дербенты уыдзынён, адон та 
фёндагмё бёлццонён мысайнаг йед-
дёмё ницы сты. Курын дё, Ислам, мацы 
сдзур, мёхёдёг дёр бёлццон вёййын.

 Ёмё бёлццётты тыххёй Умар сидт 
рауагъта. Цы ма загътаид Ислам дёр, 
исчи дём йё мад, йё фыды номёй куы 
’рхата, стёй ма куы зёгъа, ард хёргёйё, 
мацы сдзур зёгъгё, уёд!

ТЕТАТЫ Эльврик

Раздёрау уёнгрог 
ёмё цардбёллон у

Ирыстоны уёгъдибар хъёбысхёсты скъола ёгас ду-
нейы дёр зындгонд ссис йё намысджын бындурёвёр-
джытё ёмё сё иузёрдион фёдонты фёрцы. Ирысто-
ны богёлттёй 1950-1960 азты хъуыстгонддёртёй иу 
уыди Тедеты Елхъан. Уымён бантыст къорд хатты 
Уёрёсе ёмё ССР Цёдисы чемпион суёвын, 1966 азы 
та ссис Европёйы фыццаг ирон чемпион. 

Спортивон сгуыхтдзи-
нёдтёй уёлдай ма Елхъан 
уыди ёвёджиауы хёлар-
зёрдё ёмё ёгъдауджын 
ирон лёг. Уый тыххёй 
йё бирё уарзтой, куыд 
хиуёттё, ёмкусджытё 
ёмё зонгётё, афтё ёгас 
Ирыстоны адём дёр. Сё 
уарзон фыдыфсымёры 
фёзмгёйё, уёгъдибар 
хъёбысхёстыл фёцалх 
сты йе ‘фсымёр Тотрад-
зы дыууё фырты – Валери 
ёмё Малик дёр.
Сё дыууё дёр хёрз 

ёрыгонёй, Октябрыхъё-
уы цёргёйё, цыдысты 
тренер Пагёты Анатолийы 
ахуыртём. Ёрыгон уёв-
гёйё, дыууёйён дёр 
бантыст Уёрёсейы фыц-
цаг бынёттё бацахсын. 
Валери ма уый фёстё 
фёуёлахиз  ССР Цёдисы 
фыццаг бынат бацахсыныл 
ерысты дёр. 
Кёстёр ёфсымёр Ма-

ликён уыцы рёстёг йё 
тренер уыди Уёрёсейы 
сгуыхт тренер Габысаты 
Хъамболат, ёмё уый уыр-
ныдта, Тедейы-фыртён 
стыр сгуыхтдзинёдтё рав-
дисын кёй бантысдзён, 
уый. Хъыгагён, ёнён-
хъёлёджы Маликы ба-

хъыгдардта низ, ёмё йын 
дохтырты фёндмё гёсгё 
хъёбысёй хёцынён фа-
дат нал уыд. 
Уыцы уавёры тыххёй 

Тедеты Малик мысы: «Дох-
тырты домёнтё ёххёст 
кёнын хъуыди, мён та мё 
зёрдё хъёбысхёсты зал-
мё здёхта. Мё къёхтё-
иу, цыма, сёхёдёг акъах-
дзёф кодтой, афтё-иу 
февзёрдтён тренировкё-
ты рёстёг «Локомотивы» 
залы. Мё уарзон тренер 
Габысаты Хъамболат уый 
уыдта ёмё-иу мын загъта, 
сывёллёттимё акус, аца-
мон сын, зёгъгё. Куыд- 
фёстёмё мё Хъамболат 
сразы кодта тренеры дёс-
ныйадыл сахуыр кёныныл. 
Афтёмёй, 23-аздзыдёй 
мё уарзон «Локомотивы» 
бёстыхайы райдыдтон 
тренерёй кусын».
Тедеты Маликён, куыд 

тренерён, бантыст би-
рётё. Йё хъомылгёни-
нёгтёй, спорты бёллиц-
цаг стыр къёпхёнтём чи 
схызт, уыдоны ’хсён сты 
спорты сгуыхт мастертё: 
Европёйы дыууё хатты 
чемпион Челёхсаты Рус-
тем, дунейы чемпион, Ев-
ропёйы ёртё хатты чем-

пион Гозымты Хетёг, дуне 
ёмё Европёйы чемпион, 
дуне Кубок рамбулёг Ке-
тойты Георги. 
Уымёй уёлдай ма Ма-

лик схъомыл кодта къорд 
спорты мастеры. Уыцы 
сгуыхтдзинёдты тыххёй 
йын лёвёрд ёрцыд Уё-
рёсейы Федерацийы 
сгуыхт тренеры кадджын 
ном. Фынддёс азы Малик 
уыди РЦИ-Аланийы иугонд 
командёйы сёйраг тре-
нер. Уыцы азты Ирысто-
ны богёлттён цы бирё 
сгуыхтдзинёдтё равди-
сын бантыст, уым Маликы 
ёвёрёнтё сты бирё.
Ацы бонты Тедеты Мали-

кыл ёххёст кёны 65 азы. 
Ацы кары уёвгёйё, уый 
зёрдиагёй архайы нё 
фёсивёдимё хъомыла-
дон куыст кёныныл. Уё-
рёсейы паддзахадон тре-
нер уёвгёйё, йё бёрны 
сты къорд лыггёнинаг 
фарстайы. Уыцы куыс-
ты, раздёрау, архайы 
лёмбынёгёй, ёмё йё 
фыдёбон хорзёй зыны 
Уёрёсейы хъёбысхёсты 
нёлгоймёгтё ёмё сыл-
гоймёгты иугонд коман-
дёты бёрёггёнёнтыл.
Малик кёдфёнды дёр 

уыди ёмгаруарзаг ёмё 
ёгъдауыл хёст адёймаг. 
Йё хъёлдзёг ёмё цё-
стуарзон удыхъёдёй кёд-
дёриддёр уыди ёмё у 
хъёугё адёймаг, цы йё 
сыхёгтён, цы йе ’мкус-
джытён, цы йё хиуёттё 
ёмё мыггагён.
Йё 65 азы бон ын уы-

дзён бирё арфёгёнджы-
тё, ёмё йыл уыдонимё 
сёмбёлёд мах зёрди-
аг фёндон дёр. Малик, 
бирё ма абоны хуызён 
цардхъомыс ёмё зёрдё-
райё фёцёр. Дё уарзон 
бинонтимё уём цы хорз 
фёндтё ис, уыдон уёхи 
цёстёй куыд фенат, дё 
кёстёртё дёхи фёндиаг 
ёмё адёмы уарзон куыд 
уой, нё Ирыстоны богёлт-
тё та дын сё ёнтыстдзи-
нёдтёй дё хъаруйыл хъа-
ру куыд ёфтауой!

БАСКАТЫ Уырызмёг

 Юбилей 

 Номыры радхёссёг редактор — Хёмыцаты Морис.
 Рауагъды редактор — Баскаты Эльзё.
 Дизайн: 1-аг фарсён — Халиты Изё;
             2-аг фёрсён — Рубайты Нелли;
  3-аг ёмё 4-ём фёрстён — Гуыцмёзты Зёринё.
 Корректортё: 1-аг фарсён — Дзоцъиты Тамарё;
          2-аг фарсён — Гаглойты Наташё;
          3-аг фарсён — Рёмонты Алинё;

 Ёмбисёндтё  

Фидиссаджы бёсты 
амёлын хуыздёр у. 
Фидиссаджы бёсты фе-

сёфын хуыздёр у.
Ёгады бонты – мё-

лёт  хуыздёр.
Худинаджы бёсты – 

мёлёт.
Намысы кадёг зёр-

дёйы хизы. 
Намыс ёмё кад ёнус-

мё цёрынц.

Иу боны сгуыхт ёнус-
тём мысынц.
Кадджын лёгён йё ном 

нё мёлы.
Номы куывдтё ’мё 

номы хёрнёджытё.
Кад, ном ёмё цыт – 

ёмхуызон.
Нарты ном кадён баз-

зад. 
Ёнусы цардёй ёнусы 

ном хуыздёр у. 

Хистёр адёмёй кён-
гё у.
Хистёр нёрв у, кёс-

тёр – гёрз.
Зондджын хистёр 

дзуар у.
Хистёр зондамонёг у.
Хистёры хорз фён-

дёй кёстёр дёр рёзы.
Кёстёр рёдиаг у,       

ахуыр ёй хъёуы.

 Номарён 

Хорзён рохгёнён нёй
 Рёстёг, ёвёдза, тагъд тёхы. Чысыл раздёр дё 

царды цы цау ёрцыд, уый цёсты фёныкъуылдмё 
ивгъуыды фёдджийы аныгъуылдзён ёмё мысинёг-
ты уацары бахаудзён. Мёнмё та афтё кёсы, цыма 
Дзёуджыхъёуы фондзуёладзыгон хёдзёрттёй иуы 
нырма ёрёджы  ёрцардыстём. Афтёмёй та уёдёй 
абонмё ёртё ёмё дыууиссёдз азы рацыд.
Хёларёй фёцардысты, 

нё кёрты цы ‘ртё хёдзары 
уыд, уыдоны алы адёмты 
минёвёрттё. Нё цин дёр 
ёмё нё хъыг дёр иу уы-
дысты. Хъыгагён, уыцы 
адёмён сё иу хай ацы 
мёнг дунейё ацыд. Нал сты 
не ‘хсён, рох та нё кёнынц. 
Уёлдайдёр та иумёйаг  
хъуыддаджы дысвёлдёх-
тёй чи бавнёлдта, мёнён 
ёй дохтыр нё рафыста, 
зёгъын, йё сёрмё чи ни-
куы ёрхаста, зын сахат-иу 
сыхаджы фарсмё хиуоны 
хуызён чи балёууыд, уы-
дон.
Фидараты Хадзыбечы-

ры фырт  Валери... Кёр-
ты дыл амбёлёд, уёд-иу, 
худгёйё, хъазён ныхёстё 
кёнгёйё, салам радта-
ид. «Мё бон нёу» дын ни-
куы загътаид. Куыд уынаф-
фёйё, афтё дын уёнгдых 
куыстыты баххуыс кёнын-
мё нё фёзивёг кодтаид. 
Кёддёриддёр уыд цёттё 
адёймаджы фарсмё ёр-
балёууынмё, йё къух ын 
фёрогдёр кёнынмё. Хё-
сты уёззау азтё йёхиуыл 
чи бавзёрста, хёст фыды 
рёвдыдёй ёнёхай кёй 
фёкодта, уыцы лёппу ком-
мёгёс, бонзонгё ёмё    
куыстуарзагёй рёзыд. Йё 
мад Ненуца йё цыппар хъё-
булы, йё цёссыгтё ём-
бёхсгёйё ёмё фёллад 
нё зонгёйё, куыд фёхаста, 
уый Валерийё рох никуы 
уыд. Суанг гыццылёй дёр 
архайдта хёдзары куыс-
тыты йё мады къух фёрог-
дёр кёныныл. Сёрдыгон 
фёлладуадзён бонты-иу, 
йё мады рувён райсгёйё, 
быдырон куыстыты хистёр-
ты фарсмё балёууыд.
Царды цалх куыд зилы, 

рёстёг дёр афтё тагъд 
ёнёрлёугёйё тёхы. Бай-
рёзт Ненуцайы кёстёр  
лёппу. Скъола каст куы 
фёци, уёд бацыд Дзёу-
джыхъёуы арёзтадон тех-

никуммё. Уырдыгёй йём 
фёсидтысты ёфсадмё. 
Ёнёкъёмдзёстыгёй, кад 
ёмё радимё йе ‘фсёд-
дон  хёс ахицён кёнгёйё, 
ёртё азы фёстё сыздёхт 
йё фыдыуёзёгмё ёмё 
адарддёр кодта технику-
мы йё ахуыр. Ёмбёлтты 
‘хсён тырныдта фёзминаг 
уёвынмё, ёмё йын бан-
тыст. Фёци ахуыр. Райста 
аразёджы диплом, ёмё 
йё уайтагъддёр кусынмё 
райстой Дзёуджыхъёуы 
Ленины районы цалцёггё-
нён-арёзтадон управле-
нимё мастерёй. Йё хорз, 
ёнёлаз куысты тыххёй йё 
цыбыр рёстёджы фёстё 
сёвёрдтой управленийы  
фыццёгём хайады прора-
бёй. Цалдёр мёйы фёстё 
та ссис уыцы хайады сёргъ-
лёууёг.
Абон горёты уынгты ёр-

зил, уёд дзы иу ёмё дыууё 
бёстыхайы нё разындзён, 
Валерийы разамындёй йё 
хайады кусджыты ёрмдзёф 
кём нё баззад, ахём. Йё 
къухты хъарм, йё уды фы-
дёбон нё бавгъау кодта Су-
нитты мёзджытён, Уырыс-
саг театрён, сывёллётты 
цалдёр рёвдауёндонён, 
республикёйы клиникон 
рынчындонён, ног хёдзёрт-
ты арёзтадён ёмё зёронд 

хёдзёрттё цалцёг кёны-
нён. 
Куыстмё бёрнон цёстёй 

кёсыныл чи сахуыр, уый 
йё сёрмё никуы ёрхаста, 
исчи йын йе ‘рмдзёфмё 
фау ёрхёсса, уый. Ленины 
районы цёрёнуётты раза-
мынд ын бирё хёттыты 
саккаг кодта кады грамотё-
тё ёмё ёхцайы премитё. 
Социалистон ерысы хорз 
бёрёггёнёнтё кёй ёв-
дыста, уый тыххёй УФ-йы 
цёрёнуётты коммуна-
лон хёдзарады разамын-
дёй райста «Фондзазоны 
хъазуатон»-ы ном риуыл-
даргё нысанимё. Йё фёз-
минаг куысты тыххёй хаст 
ёрцыд нё республикёйы 
Цёрёнуётты-коммуналон 
хёдзарады министрады 
Кады фёйнёгмё. 
Йё бацёуынёй пенси-

мё рацёуыны онг Валери 
цалцёггёнён арёзтадон 
управленийы фёкодта ёнё-
хин ёмё зёрдиаг фёллой. 
Ёмё уый канд куысты нё 
уыд фёзминаг, уыд ёгъ-
дауджын ёмё фёзминаг 
хистёр йё бинонтё ёмё  
сыхбёсты ‘хсён дёр. Йё 
цардёмбал Зембатты Зо-
яимё схъомыл кодтой 
хёрзёгъдау цот ёмё сё 
сёвёрдтой царды раст 
фёндагыл. 
О, фёлё бинонтё бинон-

тё сты. Уый та йё уды фы-
дёбон никуы бахардз кодта 
сыхагён. Архайдта, цёмёй 
нё сыхы кёстёртё ёгъдау 
ёмё  ёфсармыл хёст уой, 
цёмёй кёрт ёвидыц ма уа, 
бахъуаджы рёстёг кёстёр 
фёсивёды ёрёмбырд кё-
нын ёмё сё алкёмёндёр 
йё хёс бёстон бацамоны-
ныл. Уёдё нё кёрты цал-
дёр азы иумёйаг мадзёлт-
тёй, ёрдёгконд цы хёдзар 
лёууыд, уый дёр рёстмё 
арёзт Валерийы фёрцы 
ёрцыд. 

 Цард, ёвёдза, тынг цы-
быр у. Нал ис не ‘хсён Ва-
лери, рох та нё нё кёны. 
Нё рох кёны ёмё нё фаг 
кёны. Кёд не ‘хсён нал ис, 
уёддёр нё удты цёргёйё 
баззад. Чи загъта, хорз 
адёймагён рохгёнён ис, 
зёгъгё!    

                                                                   
ХЕСТАНТЫ-БУТАТЫ 

Победё

Аивад 

Ахсджиаг хёрзаудён равдыст
Цёгат Ирыстон-Аланийы Национ музейы равдысты-

ты залы байгом хёрзаудён равдыст «Искусство СВО-
им». Проектыл бакуыстой Уёрёсейы Федераци ёмё 
Цёгат Ирыстоны сгуыхт нывгёнёг ЦЁЛЛАГТЫ Вик-
тор, РЦИ-Аланийы амалхъомты бартё хъахъхъёнын 
ёххёстбарджын КУЧИТЫ Зауыр, РЦИ-Аланийы На-
цион музей ёмё Нывгёнджыты цёдис.

— Бузныг зёгъын, ахём 
хёрзаудён равдыст са-
разын кёй зёрдыл ёр-
лёууыд, ёмё йыл чи 
бацархайдта, уыдонён. 
Абон махён нё фёси-

вёд сты сёрмагонд ёф-
сёддон операцийы, тох 
кёнынц Уёрёсейы хёд-
бардзинады сёрвёлтау. 
Нё адём-иу зын замантё 
ёмё уавёрты кёрёдзи-

йён ёххуыс кодтой. Абон 
ацы мадзал дёр у ирд ёв-
дисён, культурёйы къа-
базы архайджытё уыцы 
хёзнатё бахъахъхъёнын 
ёмё сёрмагонд ёфсёд-

дон операцийы хъёба-
тыр фёсивёдён баххуыс 
кёнынён ахём мадзал 
кёй сарёзтой. Бузныг ма 
зёгъын ме ‘мбёлттён, ре-
спубликёйы Парламенты 

депутаттён, ацы хъуыд-
даджы се ‘вёрён кёй ба-
хастой, ёлхёд нывтё, нё 
фёндмё гёсгё ратдзы-
стём республикёйы На-
цион музейён, — загъта 
РЦИ-Аланийы Парламенты 

Сёрдар Тускъаты Тайму-
раз.
Проекты архайдтой 

фёндзай нывгёнёгёй 
фылдёр, алчидёр дзы 
адёмы размё рахаста 
иу кёнё дыууё куысты. 
Ёдёппётёй алыхуызон 
жанр ёмё алыхуызон тех-
никётёй конд куыстытё 
сты ёвдайё фылдёр. 
Ацы мадзалы архайджы-

тё сты: Уёрёсейы Фе-
дерацийы адёмон ныв-
гёнджытё Бедойты Шал-
ва, Челёхсаты Магрез, 
Уёрёсейы Федерацийы 
сгуыхт нывгёнджытё 
Цёллагты Виктор, Абы-
салты Юри, РЦИ-Аланийы 
адёмон нывгёнёг Гасин-
ты Жорж ёмё ма бирё 
ёндёр зындгонд дёсны-
тё. 

— Алкёмён дёр уё 
зёгъын мё арфёйы ны-
хёстё, нё равдыстмё 
кёй саккаг кодтат ёмё 

кёй бацархайдтат ацы 
хёрзаудён акцийы, уый 
фёрцы равдыстат уе      
‘ххуыс. Бирётё арха-
йынц хёрзаудён акциты, 
ёмё мах дёр фёстейы 
нё баззадыстём.  Фён-
ды нё  не ‘вёрён бахёс-
сын ацы мадзалы фёрцы. 
Ис дзы алыхуызон нывтё, 
ёнёмёнгёй, уё зёрдё-
мё фёцёудзён, — загъта 
Цёллагты Виктор.
Равдыстмё ёрбацёуёг 

адёмён бар уыдзён фе-
нын ёмё зёрдёмёдзё-
угё ныв балхёнын. Ахёс-
дзён 31 мартъимё.
Цы ‘хцатё сём ёрбам-

бырд уа ацы равдыстёй, 
уыдон иууылдёр ёрвыст 
ёрцёудзысты сёрмагонд 
ёфсёддон операцийы 
архайджытён ёххуысы 
фондмё. 

ЦЁГЁРАТЫ Эльмирё

 Мидбылты худгёйё 

Дзуары бынёй хёссын 
не ‘мбёлы…

Ирон адём бирё уарзынц сё дзуёртты, табу сём 
кёнынц, сёхи сыл фёдзёхсынц ёмё зёрдиагёй ёу-
уёндынц, кёй сын ахъаз кёнынц зын сахат. Уыцы 
ёууёндындзинадимё сын раджы дёр ёмё ныр дёр 
ёнцондёр у царды зындзинёдтыл уёлахиз кёнын. 
Сёхъмёрза ёмё Хабос дёр ирёттё сты, уёдё цы! 
Уарзынц бакувын, бануазын. Кувгё та ёхсырёй, мый-
йаг нё, уанцон нёу! Куыд хъёбёрдёр уа нозт, афтё, 
дам, хуыздёр.
Ёрёджы Лёгты зёды 

кувёндонмё бафтыдыс-
ты, уым та, уёхёдёг 
ёй зонут, алы афон дёр 
хёрд ёмё нозт ссарын 
ёмбёлы. Ауылы цёуджы-
тё семё цы кувинёгтё 
ёрбахёссынц, уыдонёй 
саходынц, сёхи дзуарыл 
бафёдзёхсгёйё, стёй 
сё ёгъдаумё гёсгё ам 
ныууадзынц.
Дыууё лёджы ёнё-

хъён бон уым арвыстой,  
цыма сыл хёс ёвёрд уы-
дис, афтё мидёмё цё-
уджытён зёрдиаг салам 
лёвёрдтой, фёстёмё 
здёхджыты та фёнда-
раст кодтой. Алцёмён 

дёр кёрон ёрцёуы, хур 
фёсхохмё ныттылд, ёмё 
нозтвёллад «дзуары лёг-
тё» сёхи дзёбёх нал ём-
бёрстой. Сёхъмёрза йё 
«фёллад» суадзыны охыл 
йёхи кёрдёгыл ёруагъта, 
ёмё уайтагъд йё хуыр-
хуыр ссыди. Йе ‘мбал ёй 
бирё фёратил-батил код-
та, фёлё, марадз зёгъай, 
кёд ёрыхъал. Хабос йёхи 
сёр бафснайдта – фён-
дагмё рацыд куыддёртёй 
ёмё цыдёр ёнафоны 
цёуёг хёдтулгё баурёд-
та, афтёмёй сёхимё 
афардёг.
Сёхъмёрза, мёгуыр йё 

бон, ёхсёвы суазал, йё 

фёрстё схаудысты ёмё, 
куыддёр фёбон, афтё 
уый дёр фёндагмё ра-
цыд. Иу къорд машинёйы 
йыл фёиуварс кодтой, йе 
‘ддаг бакаст сё зёрдё-
мё нё фёцыд, фёлё йын 
чидёр батёригъёд кодта 
ёмё баурёдта. Лёг куыд-
дёр хъарм сардта, афтё 
дын ёлгъитынмё куы фё-
уаид – Хабосы мадён, йё 
фыдён, стёй йё хёстё-
джыты авд фёлтёрён 
дзёбёх «лёвёрттё» ра-
кодта сёумёцъингуырёй.
Хёдтулгёйы хицау ём 

уыцы дисгёнгё куы ба-
каст, уёд ын лёг йё хъаст 
ракодта:

– Кувёндонёй хёссын 
не ‘мбёлы, зёгъгё, чи 
’рхъуыды кодта, ууыл, уас-
тён, мё бон куы акёнид! 
Знон-бонмё ме ‘рдхорди-
мё уым фёкъепи кодтам 
ёмё, куы ёррёхцыдтён, 
уёд мё уым ныууагъта, 
йёхи сёр бафснайдта!

ГАПБАТЫ Алетё

Обслуживание 
колонок и 
котлов.
Тел.: 

8-961-821-90-88.

 Ёрдз 

Сырддонцъиуты         
нымёц фёкъаддёр

Ô¸ñòàã àçòû, àä¸ìû ö¸ð¸íáûí¸òòû àëûâàðñ ÷è 
ö¸ðû, àõ¸ì ñûðääîíöúèóòû íûì¸ö í¸ ðåñïóáëèê¸éû 
ê¸é ô¸êúàää¸ð, óûé òûõõ¸é ôåõúóñûí êîäòà 
Ö¸ãàò Èðûñòîíû ïàääçàõàäîí ô¸äç¸õñò áûíàòû 
îðíèòîëîã,  áèîëîãîí   íàóê¸òû  êàíäèäàò Þðèé 
Êîìàðîâ. Àõóûðãîíä êóûä õúóûäû ê¸íû, àôò¸ì¸é 
ñûðääîíöúèóòû íûì¸ö ô¸êúàää¸ðû àõхîñàã, ó¸â¸í 
èñ, ¸ì¸ óà õîëë¸ãòû õ¸ðçõú¸ääçèíàä.

«Õîëë¸ãò¸ ì¸ðãúò¸í èñ ôàã, òóãäçûõò¸ ñòû ÷ûñûë, ̧ ì¸ 
ñ¸ í¸ õúûãäàðûíö. Аëûõóûçîí íèçò¸é ê¸é ðûí÷ûí 
ê¸íûíö, óûé òûõõ¸é ä¸ð íûðîíã ïàääçàõàäîí ô¸äç¸õñò 
áûíàòû íàóêîí êóñäæûò¸ì íèöû á¸ð¸ãã¸í¸íò¸ èñ. 
Ô¸ë¸ õúóûääàã àôò¸ ó, ¸ì¸ ì¸ðãúòû àöû õóûç ö¸ðû 
õîéðàäæû ̧ ïïàð¸öö¸ãò¸é, ̧ ì¸ ñ¸ì, ó¸â¸í èñ, ̧ ì¸ 
õ¸öö¸ ô¸ê¸íû àëûõóûçîí ìàðãäæûí áóàðãú¸äò¸, 
ç¸ãú¸ì, öàðäûóàäæû õèìèé¸. Àõ¸ì ðàöèîí ¸ðê¸íû, 
ñûðääîíöúèóò¸ ò¸íöúàð ¸é÷ûò¸ ¸ôòàóûí êóû 
ðàéäàéûíö, óûì¸. ¨é÷ûò¸ àõñòîíû ê¸é ô¸õúûãäàðä 
â¸ééûíö, óûé òûõõ¸é ñ¸ ë¸ïïûíò¸ í¸ ðàâç¸ðû», —  
çàãúòà àõóûðãîíä ýêîëîã.

Þðèé Êîìàðîâ áàôèïïàéäòà, ç¸ãúã¸, ì¸ðãúò¸ í¸ 
ðåñïóáëèê¸ì¸ ¸ðò¸õûíö õ¸ðçöûáûð ð¸ñò¸ãì¸. 
Óûì¸é ó¸ëäàé, ðàçä¸ð ìàõì¸ àïðåëû ðàéäàé¸í¸é 
ô¸ñò¸ì¸ ÷è çä¸õò, óûöû ì¸ðãúòû õóûçò¸ íûð Ö¸ãàò 
Èðûñòîíì¸ ò¸õûí ðàéäûäòîé ìàðòúèéû ¸ìáèñû ê¸í¸ 
é¸ ô¸ñòàã áîíòû. Èíí¸ õ¸òòûò¸é ðàçä¸ð ìàõì¸ ñàó 
цъиуò¸ 2017 àçû ¸ðòàõòûñòû àïðåëû ê¸ðîí. Ìàðòúèéû 
ê¸ðîí á¸ð¸ããîíä ¸ðöûä óðñ õúðèõúóïïûòû ¸ðòàõò ä¸ð. 
Þðèé Êîìàðîâ êóûä çàãúòà, àôò¸ì¸é àöû ì¸ðãúò¸ 
ðåñïóáëèê¸éû ñ¸ðòû àò¸õûíö ìàðòúèéû ðàéäàé¸íû. 
Íûð äç¸âãàð ð¸ñò¸ã ê¸é ô¸ñòèàò ê¸íûíö, óûé àõõîñàã 
òà îðíèòîëîã õîíû êëèì¸òîí èâääçèí¸äò¸.

Уалдзыгон дидинджытёУалдзыгон дидинджытё

